
БОШЛАНҒИЧ ТАЪЛИМДА “БУМЕРАНГ” ТЕХНОЛОГИЯСИДАН ФОЙДАЛАНИШ АФЗАЛЛИКЛАРИ

Ҳозирги пайтда таълим жараёни олдига ўқитишнинг анъанавий усуллари билан бирга турли ноанъанавий усуллардан ҳам кенг фойдаланиш масаласи қўйилмоқда.


Ватанимиз тараққиётининг устувор пойдевори таълим ва тарбия бўлиб, уни ҳар томонлама пухта, аниқ режалар асосида тизимли ташкил этилмас экан, тоабад  мурғак қалб эгасининг қалбига йўл топа олмаймиз. Шу ўринда Б. Зиёмуҳаммадов фикрича: “Дарс, ўз навбатида, бир бутунлик бўлиб, қуйидагича қисмлардан ташкил топган: Таълим –тарбия берувчи; таълим -тарбия олувчи; дастур ва дарслик, ўқув услубий қўлланма ҳамда дидактик материаллар; педагогик усул ва услублар; ўқитишнинг техник воситалари. Дарснинг беш қисми ўзаро функционал боғлиқликда бўлиб, бир бутунлик, яъни дарс деган мажмуани ташкил қилади”

 Таълимнинг синф-дарс тизими узоқ муддатли тарихий жараённи босиб ўтган бўлишига қарамасдан, ҳали хануз янги қарашлар, амалий педагогик “устахона” ларда такомиллашмоқда. 

Замонавий таълим, билимлар мактаби, “эски” моделдан янги салоҳият мактабига ўтиш поғонасида турибди. Фаол ва интерфаол усуллар, ўқитиш муҳитини ярати оақали ўқитиш ҳамда ўқитишда дарсни ташкиллаштиришнинг турли шакллари ривожланган мамлакатлар таълимидаги инновацияларнинг олдинги қаторига чиқмоқда. 
Бугунги кунда бошланёич синфларда ҳам дарсларни интерфаол методлар ёрдамида ташкил этиш самарадорлиги сезиларли тарзда ортмоқда.

Қуйида биз интерфаол методлар таркибига кирувчи “Бумеранг” технологиясини дарс жараёнида қўллаш йўллари билан танишиб чиқамиз.


Ушбу технология ўқувчиларни дарс жараёнида, дарсдан ташқарида турли адабиётлар, матнлар билан ишдаш, ёдда сақлаш, сўзлаб бериш, фикрларни эркин холда баён этиш, қисқа вақт ичида кўп билимга эга бўлиш ва ўқитувчи учун барча ўқувчиларни баҳолай олишга қаратилгандир. Технология тарқатилган матуриалларни гуруҳ ёки якка холда ўзлаштиришларини таъминлаш билан бирга суҳбат, мунозара, турли саволлар орқали ўқувчиларнинг матнларни қай даражада ўзлаштишганлигини назорат қилиш имконини беради. 

Технологиядан суҳбат- мунозара шаклидаги дарсларда якка тартибда, кичик гуруҳ ва жамоа шаклида фойдалани мумкин.

Технологиянинг қоидаси:

-ўқувчилар гуруҳларга ажратилади; технология қоидаси билан таништирилади.

-ўқувчиларнинг ҳар бирига мустақил ўрганиш учун рақамли матн тарқатилади;


-ҳар бир гуруҳ аъзосидан янги гуруҳ ташкил этилади;


-янги ташкил этилган гуруҳ навбат билан мустақил ўрганган матнлар ҳақида бир бирларига маълумот берадилар;


-бир неча матнларни ўзлаштирадилар ва ўзлаштирганликларини аниқлаш учун оғзаки сўров ўтказилади.

 
Саволларга берилган жавоблар асосида гуруҳларни тўплаган умумий баллари аниқланади ва гуруҳ аъзолари ўртасида тенг тақсимланади. 


Масалан; 3-синф “ўқиш” дарслигидаги “Элим деб, яшаган инсон” (Б. Аҳмедов) матнини ўрганишда қуйидагича фойдаланиш мумкин.


1-босқич; ўқувчилар кичик гуруҳларга ажратилади ва алоҳида жойларга жойлаштирилади. 

Ҳар бир гуруҳ вакилига рақамли матнлар тарқатилади, масалан;


1-гуруҳ “Амир Темурнинг дунёсига келиши ва илк болалик йилларидаги машғулотлари”


2- гуруҳ “Ёш Темурнинг ўспиринлик даврининг эътиборли жиҳатлари ва қилган машғулотлари”


3-гуруҳ. “Мамлакатни мўғуллар томонидан босиб олиниши ва Амир Темурни халқни бирлаштириши”


4-гуруҳ “Амир Темур шахсига таъриф ва унинг ижобий сифатлари тҳақидаги тарихчи олимларнинг фикрлари”


5-гуруҳ. “Амир Темурнинг мамлакатни ободонлаштириш мақсадида олиб борган ишлари: боғлар ва иморатлар” 


Ўқувчилар мустақил равишда олти дақиқа давомида яхши ўзлаштириши керак. Белгиланган вақт якунланган 2 босқич амалга оширилади.


2-босқич ўқитувчи ҳар бир гуруҳ қатнашчиларига сон ёзилган карточкаларни тарқатади. Ўқувчилар танлаб олган рақамларига қараб янги гуруҳчаларга бирлашадилар ва белгиланган шу рақамдаги жойга бориб жойлашадилар. (қўлларидаги рақамли карточкага биноан)


Шу тариқа янгидан шаклланган 1-, 2-, 3-, 4-, 5-рақамли гуруҳлар шаклланади ва собиқ гуруҳдан бир вакил иштирок этади. Янги гуруҳдаги қатнашчи ўзига иккита вазифани олади.


1-вазифа. Ўзлаштирган матн ҳақида янги гуруҳ вакилига сўзлаб беради, тушунтиради, ўзи мустақил ўрганган материални жалб қилади.  Бошқа гуруҳ аъзоларининг тушуниш ва ўзлаштириш қобилиятини синайди яъни, ўқитувчи (ўргатувчи) вазифасини бажаради.


2-вазифа тушунтираётган, гапираётган материални эшитади, тахлил қилади ва ёдда сақлаб қолишга ҳаракат қилади яъни, ўқувчи вазифасини бажаради. Ҳар бир гуруҳ ишига биттадан савол тузади. Бу босқичда ҳамма гуруҳдаги ўқувчилар берилаг матнни барча қисмларини ўзлаштирадилар.

 
3-босқич. Ўқувчиларга дастлабки қайтиши таклиф этилади. Дастлабки гуруҳларига қайтган ўқувчилар мавзу бўйича барча материалларни тўлиқ ўзлаштирган бўладилар. Ўқувчилар билимларини мустаҳкамлаш мақсадида барча гуруҳ материаллар юзасидан тузилган саволлар ичидан бир нечта энг кучли назорат саволларини аниқлайдилар.

Ўқитувчи ҳам ёзма материалларни ўқувчилар томонидан қандай ўзлаштирилганини текшириш мақсадида назоарат саволларини беради. Ўқувчилар ўз ишини тақдим этади ва бир-бирлари билан савол жавоб ташкил этадилар. Ўқитувчи технология якунида ўқувчиларни саволларига берган жавоблари ва ўзаро савол-жавобларда иштирокига кўра баҳолайди.  

